
GOUVÈNÈ CUOMO ANONSE KE YON PILÓNN WORLD TRADE CENTER AP 
LIMEN AN BLE AK ORANJ POU SIPÓTE EKIP BASKÈTBÓL FI SYRACUSE LA 

 
Gouvènè Andrew M. Cuomo jodia te anonse ke limyè ki sou somè youn nan pilònn 
World Trade Center 408-pye ap limen an ble ak oranj aswè a pou sipòte ekip baskètbòl 
fi yo nan Inivèsite Syracuse nan chanpyona NCAA. Syracuse pran sou UConn nan 8:30 
p.m. ET nan Bankers Life Fieldhouse nan Indianapolis, Indiana. 
 
“Pa gen dout ke UConn fi yo se yon fòs ke yo ka konte sou li – men avèk rezistans fi 
Syracuse yo te montre, mwen gen yon santiman ke genyen yon gwo viktwa ki rete nan 
sezon sa a,” te deklare Gouvènè Cuomo. “Moun yo te doute de Oranj nan 
kòmansman chanpyona – sèlman pou pwouve ke yo pa gen rezon devan yon ekip ki te 
defye chans li pou l genyen yon vwayaj nan kat final pou premye fwa nan istwa 
pwogram nan. Mwen swete antrenè Q ak ekip fi yo bòn chans nan match final la pou sa 
ki te deja yon sezon pou epòk la.” 

